
Les finances de Philippe le Bon, duc de Bourgogne de la Maison de
Valois (4)
Un Registre de la perception de I'argent en 1421

Takemi KANAO

Abstract

A la suite de I’accord des Trois Etats, le conseil du duc de Bourgogne imposa les aides en
marc d’argent au mois d’aotit 1421 pour fabriquer une forte et nouvelle monnaie. De trés peu
nombreux enregistrements de cette imposition, un registre dressé par Jacot Espiart, receveur
attaché au Bailliage d’Auxois (ADCO B2788), nous permet d’en analyser I’exécution.

Trés abimé, le registre atteste cependant la répartition de 547 marcs entre 1450 habitants
dans le bailliage ; apres avoir exempté environ 100 marcs pour 270 personnes, le gouvernement
imposa 447 marcs 4 1180 contribuables. Individuels ou en groupe, ils payérent le plus
fréquemment un demi marc d’argent dont le type, brut ou monnayé, était inconnu.

Le receveur délivra 7199 francs de faible monnaie, 85 francs de forte monnaie, quelques
centaines de piéces d’or de plusieurs sortes et'5 marcs 6 onces d’argent & Jean de Gray, receveur
général d’emprunt ou des aides, et 956 francs de faible monnaie a Jehan Fraignot, receveur
général de Bourgogne. Cet état de compte permet de comprendre que le receveur pergut, au
fond, une grande variété de piéces d’or et d’argent plut6t que du billon et du fretin d’argent.

Il faut situer enfin le vrai but de 'imposition directe aux habitants dans la politique

monnétaire du duc au début des années 1420.

ADCO B2788 Compte de Jacot Espiart
(f.IR%)------ ensesmonmoyedeBourgogne [entre les lignes rayées ; es mois d’octobre et de
novembre 1421 pour faire monnoye] lesquelx marcs ont estéz requiert par maistre Jehan Bonost
conseillier & maistre des comptes de mondit seigneur, maistre Girart Vyon procureur de mondit
seigneur ou bailliaige de Dijon, Guiot Brandin lieutenant du bailli d’Auxois et Poinsot Peylleney
procureur d’icellui seigneur oudit bailliaige d’Auxois ad ce commis par madicte dame ; lesquelx
commis ont bailliz audit receveur les menues parties desdiz empruns a eulx accordéz ou par eulx
imposéz aux villes et personnes declairéz esdites parties lesquelles ont esté levées et receus par
ledit receveur en la maniere cy apres escripte et s’ensuit cy apres la puissance dudit receveur au
quel a esté ordonné que des personnes qu’ilz n’avoient argent blanc y prent pour chacun marc
6 escu d’or et pour chacun escu d’or 9 francs feible monnoie qui est pour marc d’argent 6 £ 15
st nouvelle monnoie.

Et premierement s’ensuit la teneur des lettres de la comission de madite dame du povoir sur

ce donne a ses diz commis et audit receveur contenant la forme qui s’ensuit ;
(£1V) - le gouvernement en 1'abscence / ----- filz Phelippe duc conte et seigneur des pais
/ ---- dessus dit, a nos chers et bien amés les gens des comptes de notre dit filz a Dijon ou I'un
d’eulx, le bailli d’Auxois, maistre Girart Vion, procureur d’icellui notre filz ou bailliaige de
Dijon, Guiot Brandin & Poinssot Poilleney, procureur de notre dit filz ou bailliaige d’Auxois,
salut.

Comme en ensuivant les bons plaisir, voulentes, mandement et ordonnance de mon seigneur
le roy par lui darriennement et nagaires fais sur le fait de ses monnoies par ’advis & conseil
de pluseurs de son sang & lignaige, de ceulx de son grant conseil a Paris, et en la presence de
gens des trois estas de son royaulme, ses bons sugiez & obeissans, pour pourveoir au bien de la
chose publique de lui & de ses subgiez et au reboutement de ses ennemis & adversaires, il ait

ordonné estre mise sus et forgée en son dit rovaulme bonne et forte monnoie d’or et d’argent

et ramencées les monnoyes presentes lesquelles depuis certain temps en ca ont eu cours en son
dit royaulme acertain et compectant cours et valeur prouffitable a lui & a ses diz subgiez jusques
ad ce que, par 'ayde desdiz des trois estas qui pour ce lui ont accordé de faire baillier et souffrir
sur eulx et tous aultres ayans puissance et faculte de le faire, soit levé et cuilly certain nombre
& quantite de marc d’argent pour faire et forger ladite bonne et forte monnoie, nous pour
ceste mesme cause avons mandé fait venir et assembler devers nous en ceste ville d’Auxonne les
gens des trois estas desdiz duchie et / (£.2R°) -------- pour & ou non de notredit filz ---- / pour
relever eulx & tout le peuple desdiz pais ------ / etincoveniens qu’ilz ont eus & supportéz depuis
certain temps / en ca, pour occasion des monnoie d’or & d’argent qui es duche / & conte de
Bourgogne, ont esté forgées & eu cours de samblable pois / & aloy et en telles valeur que celles
de mon seigneur le roy et icelles monnoie /d’or & d’argent mises et ramenées en leur presence,
eux & vous, cy apres declairés ; c’est assavoir I'escu d’or qui avoit cours pour neuf frans et plus
a trente soulz tournois ; le mouton d’or qui avoit cours pour six frans a vint soulz tournois ; le
gros de vint deniers tournois a cinq deniers tournois ; et le petit blanc de cinq deniers tournois
a ung denier parisis ; et la monnoie noire qui avoit cours esdits duchie & contez de Bourgogne
et de Charolois pour deux deniers tournois a une maille tournois, samblablement que mondit
seigneur la fait & ordonné en son dit royaulme ; et I'autre monnoie noire appellée engroignes
qui oudit conte de Bourgogne et es terre de notredit filz oultre la Soone avoit cours pour la
tierce partie d'un petit blanc, avons remise a une maille estevenant.

Seulement parmi ce que lesdiz des trois estas dedit pais de Bourgogne & de Charolois ad ce
present nous ont libralement octroyé & accordé & de prester & finer & faire baillier deliverer
aux gens de notre dit filz ad ce ordonnés & commis de par nous pour & ou non de lui, tel
nombre & quantite de marc d’argent que ung chacun d’eulx pourra soubstenir bonnement
& faire selon son estat & faculte, et tant & si avant que par le moien de nos commissaires
que envoierons par devers eulx pour ceste cause, nous & notre dit filz en devrons estre bien
contans pour d’iceulx mars d’argent faire & forger la dicte bonne et forte monnoie ainsi &
par la maniere que mondit seigneur la fait ou fera faire. Et pource que ceste matiere, pour
I'auguementacion du bien publique desdiz pais de Bourgogne & de Charolois & pour avoir bon
& raisonnable pris de tous vivres danrees & aultres marchandises quelxconques, requiert grant
serelite tant que plus ne pourroit, est expediant & neccessaire de tantost vaquer & entendre

oudit fait & envoier nos commissaires devers lesdites gens desdis trois estas tant es bonnes villes

comme es plat / (£2V°) (la premiére ligne illisible) ---- /---- presentes & a ung chacun de vous
&en / ----- est que vous les quatre ou vous les trois de / ----- avec vous selon vous samble des
officiers de notre / --- filz et aultre sur les lieux ou vous ires en tel nombre que / -- expediant
vous semblera tantost & incontinent / estre veues toutes excusacions cessans et arrieres mises /
et sur tant que vous doubtes incourir I'indignacion de nous et de notre dit filz, vous transportes
en toutes les bonnes villes & aultes lieux dudit balliaige d’Auxois & appartenant d’icellui tel que
bon vous samblera & que besoing sera selon votre advis et discreccions. Et en iceulx lieux faites
venir devers vous les habitans & demourans en icellui bailliaige de quelque estat qu’ilz soient
aiens puissance et faculte de contribuer ad ce que dit est en tel nombre que mestier sera et sur
iceulx leves et faites venir ens et par toutes les meilleurs manieres que faire se pourra lesdis mars
d’argent pour lez mettre en depost par bon et loial inventoire en la plus prochainne monnoie
d’icellui notre dit filz et iceulx convertir & emploier en la dite bonne et forte monnoie & non
ailleurs. Ainsi que advisé a esté et conclud en la presence des diz trois estas pour les causes
dessus dites, en faisant de par nous & notre dit filz a ceulx qu’il appartiendra les remonstrances
& communicacions dessus dites et leur requerant lesdis mars d’argent selon leur estat et faculte
comme dit est cy dessus ; lesquelx mars d’argent nous voulons estre levés cuillis et receus oudit
bailliaige d’Auxois par notre chier et bien amé Jacot Espiart ; lequel ad ce faire nous avons
commis & commettons par ses mesmes presantes qui en sera tenu de baillier sa lettre de recepte
a tous qui bailleront iceulx mars d’argent pour leur seurte & leur recourer ou temps advenir
sur notre dit filz comme raison est. En faisant en oultre sur les choses dessus / (£.3R°) --- et
telle --- que ------- / et de bonne diligence de votre coste ladite bonne ---- / puisse estre delaiée
ou empeschée au remaige de----- / de ce faire & les appartenant vous avons donné & dennons
par ces / presentes & audit Jacot de levee cuillette & receptcion desdis marcs d’argent / povoir,
auctorite & mandement espacial. Mandons & commandons a fous / les justiciers, officiers &
subgiez de nous & de notre dit filz que a vous, nos dessus dis comissaires & receveur, en faisant
les choses dessus dites & les deppendences d’icelles, obeissent & entandent diligement et vous
baillent conseil, confort & aide, se mestier en avez & requis en sont. Donné a Auxonne le 18°
jour d’aoust I'an de grace 1421. Ainsi signé par madame la duchesse en son conseil ouquel
les seigneur de Saint George de Commarrien, le bailli de Dijon, maistre Guy Gelinier, Jehan

Chousat, maistre Guillaume Courtot, Jean de Noident & pluseurs autres estoient. G le Bois.

